
Бул макалада тутумдук, салыштырма-укуктук, ту-

тумдук-түзүмдүк, логикалык талдоонун жардамы аркылуу 

учурдагы эл аралык кылмыштуулук менен бирдикте анын 

субъектилери талдоого алынган. Эл аралык кылмыштуулук 

менен бирдикте анын субъектилерин изилдөө учурдагы эл 

аралык кылмыш укугунун актуалдуу суроолорунун бири 

экендиги талашсыз. Учурдагы глобалдаштыруу процессте-

ри менен кошо эл аралык кылмыштуулуктун дагы жаңы 

түрлөрү пайда болуу менен бирдикте бир канча жаңы фор-

маларды жаратып эл аралык коопсуздукка, анын ичинде 

бир канча өлкөлөргө коркунуч келтирүүдө. Макалада, ошон-

дой эле эл аралык кылмыш укугу боюнча окумуштуулардын 

көз караштарына көңүл бөлүнүп, анын мазмундук жакта-

ры жалпыланган. Эл аралык кылмыштуулуктун субьекти-

лери боюнча дагы ойлор ортого салынган. Изилдөөнүн не-

гизги максаты – эл аралык кылмыштуулуктун укуктук та-

биятын, анын субьектилеринин өзгөчөлүгүн талдоо ар-

кылуу алардын мүнөздүү белгилерин ачып берүү саналат. 

Негизги сөздөр: эл аралык укук, эл аралык кызмат-

таштык, эл аралык кылмыш укугу, Кыргыз Республикасы, 

глобалдаштыруу, трансулуттук кылмыштуулук, уюшулган 

кылмыштуулук, Конституция, Конвенция. 

В данной статье посредством системного, сравни-

тельно-правового, системно-структурного, логических ме-

тодов исследования подвергнут анализу международная 

преступность и их субъекты. Исследования международ-

ной преступности и их субъектов являются наиболее ак-

туальными вопросами международного уголовного права. 

Вместе с современными процессами глобализации появляю-

тся новые виды международной преступности и его форм, 

которая свою очередь угрожает международной безопас-

ности, в том числе нескольких государств. В статье так-

же уделено внимание ученых относительно международ-

ной преступности и его содержательных сторон. А также 

сосредоточены позиции по субьектам международной 

преступности. Основной целью работы являются посред-

ством анализа раскрытие характерных признаков субьек-

тов международной преступности и правовой природы 

международной преступности. Результаты исследования 

могут быть использованы в учебных целях и в научных ис-

следованиях в этой области. 

Ключевые слова: международное право, междуна-

родное сотрудничество, международное уголовное право, 

Кыргызская Республика, глобализация, транснациональная 

преступность, организованная преступность, Конститу-

ция, Конвенция. 

 In this article, through the systemic, comparative legal, 

systemic structural, logical research methods, international 

crime and their subjects are analyzed. Investigations of interna-

tional crime and their subjects are the most pressing issues of 

international criminal law. Together with the modern processes 

of globalization, new types of international crime and its forms 

are emerging, which in turn threatens international security, 

including several states. The article also focuses on the attention 

of scientists regarding international crime and its substantive 

aspects. It also focuses on the subjects of international 

crime. The main goal of the work is through analysis to reveal 

the characteristic features of the subjects of international crime 

and the legal nature of international crime. The results of the 

study can be used for educational purposes, scientific research 

in this area. 

Key words: international law, international cooperation, 

international criminal law, Kyrgyz Republic, globalization, 

transnational crime, organized crime, Constitution, Convention. 

Акыркы мезгилде дүйнөдө кылмыштуулуктун 
жалпы саны өсүүдө. Ошону менен бир катарда эл ара-
лык мүнөздөгү кылмыштуулуктун көлөмү бир топ кө-
бөйдү. Мындай абалда кылмыштуулукка каршы күрө-
шүүдө өз ара күчтөрдү бириктирүү зарылчылыгы пай-
да болду. Мамлекеттер эл аралык кызматташуу менен 
кылмыштуулукка каршы күрөшүү, бөгөт коюу, алдын 
алуу максаттарын көздөйт. 

Мына ошондуктан эл аралык келишимдерге кол 
коюу, укуктук жардам көрсөтүү, кылмыштуулукту 
алдын алуу боюнча бир катар эл аралык конвенция-
ларга катышууда. Бир катар чогу чаралар, программа-
лар, кабыл алынып иштелип келүүдө. 

Бул мамилелер эл аралык укуктун тутумунда өз 
алдынча укуктун тармагы катары пайда болду. Ал 
кылмыштуулукка каршы күрөшүү боюнча эл аралык 
кызматташтык укугу деген тармак катары калыпта-
нууда. Кээ бир окумуштуулар аны эл аралык кылмыш 
укугу деп да аташкан. Бирок айта кетүү орундуу бизге 
жазык укук юстициясынан белгилүү болгондой кыл-
мыш укугу бир гана материалдык укуктун негизин 
камтып, көз жаздымында жазык процесси, ыкчам 
издөө, жазык аткаруу процесстери калууда. 

Кылмыштуулукка каршы күрөшүү боюнча эл 
аралык кызматташтык укугунун мазмундук жактары 
боюнча окумуштуулар арасында бир жакту пикирлер 
жок. Кээ бирөөлөрү эл аралык кылмыш укугу кыл-
мыштуулукка каршы күрөшүү боюнча эл аралык ке-
лишимдерден келип чыккан кызматташтыкты жөнгө 
салуудан келип чыгат деген ойду карманышат. Бирок 
айта кетүү орундуу аны менен кошо жалпы кылмыш-
туулук менен байланышкан мамилелер көз жазды-
мында калып, ошону менен эл аралык укук коргоо ор-
гандарынын кызматташтыгы четте калат. Башка оку-
муштуулар жөнгө салуу предметине кылмыштуулук-
ка каршы күрөшүүдөгү кызматташуу, мамлекеттер-
дин кылмыштуулукту алдын алуу, укуктук жардам 
көрсөтүү укуктук жөнгө салуу механизмин дагы ко-
шушат. 

Мындай жандашуунун кемчиликтери дагы жок 
эмес. Кылмыштуулукка каршы күрөшүү боюнча эл 
аралык кызматташтык укугунун тармагына: 

- эл аралык кылмыш үчүн жоопкерчилик; 
- улуттук жазык процессинин эл аралык стан-

дарттары; 
- эл аралык укук коргоо ишмердүүлүгү жана баш-

калар кирбей калат. 
Ал эми кээ бир окумуштуулар эл аралык кыл-

мыш укугунун тутумун эл аралык кылмыштуу жосун-
дарды аныктаган принциптер түзүп, эл аралык жазык 
укутук юстициянын ишин жөнгө салып, ошону менен 
бирдикте кылмыш иштери боюнча укуктук жардам 
көрсөтүү түзөт деген ойду айтышат. Мындан келип 
чыккандай кызматташуу кылмыш укуктук аспектиде 
гана айтылып, жазык процесстик суроолор укуктук 
жардам көрсөтүү менен чектелип калган. Бирок кыл-
мыштуулукка каршы күрөшүү боюнча эл аралык кыз-
матташтык укугу бир канча кеңири мамилелерди 
жөнгө салат. 

Эл аралык кылмыштуулукка каршы күрөшүү 
боюнча эл аралык кызматташтык укугун жогорудагы 
гана нерселерге таандык кылуу усулдук жактан туура 
эмес. 

Эл аралык укук эл аралык кылмыштуу жосундар-

дын курамын гана аныктабастан, мамлекеттин кыл-
мыш укуктук юрисдикциясынын чегин, чет мамле-
кеттердин укук коргоо органдарынын актыларынын 
преюдициялык маанисин, оордотуучу, жеңилдетүүчү, 
кылмышка шериктештик сыяктуу материалдык укук-
тук жана процессуалдык-укуктук жагдайларды кам-
тыйт. 

Эл аралык укук ченемдери – эки тармак алдын-
дагы тармактарга бөлүнөт: 

– эл аралык кылмыш жана кылмыш-процессуал-
дык укук; 

– кылмыштуулукка  каршы күрөшүүгө көмөктө-
шүү, жазык аткаруу укугу. 

Бул чөйрөдө мамлекеттердин эл аралык милдет-
тенмелери төмөнкүлөрдү камтышы керек: 

- эл аралык кылмыш жазалануучу жосундарды 
аныктоо; 

- мындай кылмыштарды алдын алуу, бөгөт коюу 
- юрисдикциянын эрежелерин орнотуу; 
- укуктук жардам көрсөтүүнү жөнгө салуу сыяк-

туу маселерди камтышы зарыл. 
Мындан келип чыккандай кылмыштуулукка кар-

шы күрөшүү боюнча эл аралык кызматташтык укугу-
нун чөйрөсү бир топ көлөмдүү болуп бир канча укук-
тук тармактарды өзүнө камтыйт. 

ХХ кылымдын экинчи жарымынан баштап дүй-
нөлүк глобалдашуу процесстери, маалымат техноло-
гияларынын өнүгүүсү, эл аралык кызматташытык-
тын, эл аралык экономикалык мамилелердин өнүгүшү 
болуп көрбөгөндөй масштабга жетти. Ошону менен 
бирдикте эл аралык трансулуттук кылмыштуулук да-
гы өз географиясын бир канча кеңейтип улуттук кооп-
суздукка өзгөчө коркунуч келтирүүдө.  

Кыргыз Республикасы дагы эгемендүүлүк кабыл 
алгандан бери эл аралык укуктун субъектиси катары 
бир канча эл аралык уюмдарга мүчө болуу менен бир-
дикте, саясий, экономикалык, укуктук бир катар эл 
аралык органдарга жана ченемдик актыларга кошул-
ган.  Мунун далили катары Кыргыз Республикасынын 
Конституциясынын 6-беренесин айтсак болот [1]. Ага 
ылайык Кыргызстан катышуучусу болгон эл аралык 
келишимдер улуттук укуктук тутумдун бөлүгү ката-
ры таанылган. 

Азыркы мезгилде эл аралык кылмыштуулук сан-
дык сапаттык жагынан дагы өзгөрүп жалпы жамаат-
тык коопсуздукка олуттуу коркунуч туудурууда. 

Эл аралык укук да мындай көрүнүштөргө карата 
адекваттуу аракеттер жасалып эл аралык укуктун бир 
тармагы катары эл аралык кылмыштуулукка каршы 
күрөшүү боюнча кызматташтык институту бекемдел-
ди. Бул институт өзүнүн жөнгө салуу предмети менен 

обьектисин так аныктап, кээ бир учурларда эл аралык 
кылмыш укугу деген атка да ээ болгон. 

Айта кетүү орундуу бул аталыш эл аралык кыл-
мыштуулуктун жалпы мүнөздөмөсүн толук камты-
байт. Анткени кылмыш укуктук ченемдерден башка 
ыкчам издөө, жазык-процесстик ченемдер (мисалы 
экстрадиция), жазаны аткаруу үчүн чет өлкөгө өткө-
рүп берүү деген ченемдер кирбей калат. 

Мына ошондуктан эл аралык кылмыштуулукка 
каршы күрөшүүдө бир канча жалпы мааниге ээ бол-
гон аталышты колдонуу бир канча оңтойлуу. Биздин 
оюбузча «эл аралык жазык-укуктук юстиция» деп ата-
сак, ал өзүнө жогоруда камтылбаган укуктун тармак-
тарындагы ченемдерди да өзүнө камтып кетет деген 
ойдобуз. Эл аралык «трансулуттук кылмыштуулук» 
түшүнүгү эл аралык укукта бир канча деталдаштыры-
лып Бириккен Улуттар Уюму тарабынан классифика-
цияланган. Ага ылайык 17 кылмыштын түрү кирги-
зилген аларга; 

- акчаны мыйзамсыз четке чыгаруу; 
- терроризм; 
- исскустовнун, маданияттын предметтерин уурдоо; 
- интеллектуалдык менчикти уурдоо; 
- курал менен мыйзамсыз соода сатык кылуу; 
- самолетту айдай качуу; 
- деңиз каракчылыгы; 
- жердеги транспорт каражаттарын басып алуу; 
- камсыздандыруу менен алдамчылык жасоо; 
- компьютердик кылмыштуулук; 
- экологиялык кылмыштуулук; 
- адам соодалоо; 
- адам органдары менен соода кылуу; 
- наркотикалык заттар менен мыйзамсыз соода жүр-
гүзүү; 
- жалган кудуретсиздик; 
- мыйзамдуу бизнеске киришүү; 
- коррупция жана коомдук партиялык, шайлануучу 
жактарды сатып алуу.  

 Мындан келип чыккандай эл аралык кылмыш-
туулуктун түзүмү бир канча татаал болуу менен бир-
дикте типтүү кылмыштык жосундарды камтыган. 

 Трансулуттук кылмыштуулукту аныктоо масе-
ленин бир жагын гана түзөт. Ал эми маселенин экин-
чи жагы, эл аралык бул кылмыштарды кимдер ишке 
ашырат деген суроо түзөт? Башкача айтканда эл ара-
лык трансулуттук кылмыштуулуктун субъектилери 
кимдер? Окумуштуулар арасында бул суроо боюнча 
бир жактуу ойлор жок. Эл аралык трансулуттук кыл-
мыштуулуктун субъектилерин аныктоодо методика-
лык жактан жандашуу бир жактуу чечиле элек суроо 
бойдон калууда. 

Көптөгөн окумуштуулар эл аралык трансулуттук 
кылмыштуулуктун субьектилерине кылмыштуу топтор 
жана уюмдар түзөт деп белгилешет. Алардын бир канча 
өлкөлөрдө өз өкүлчүлүктөрү орун алышкан дешет. 

Эл аралык трансулуттук кылмыштуулуктун су-
бьектилерине бир канча белгилер мүнөздүү тактап 
айтканда; 

- жогоркуу деңгээлдеги уюшкандуулук; 
- бир канча региондорду, же өлкөлөрдү кылмыш-

туу топтор менен өз ара байланышта болушу; 
- үй-бүлөлүк тамырларга ээ болушу (этникалык, 

улуттук); 
- тар корпоративдик максаттарынын болушу; 
- жогорку деңгээлдеги ийкемдүүлүгү; 
- үзгүлтүксүз аракеттенүүсү; 
- аракеттердин масштабдуулугу; 
- социалдык көзөмөлдөн жогорку деңгээлде кор-

голуусу; 
- коррупциялык механизмдерди пайдалануусу; 
- негизги аракеттери күч колдонуу жана зомбу-

лукка негизделген. 
 Мындан келип чыккандай эл аралык кылмыш-

туулук бир гана өлкөнүн эмес бир канча мамлекеттер-
дин коопсуздугуна коркунуч келтиргендиги менен 
гана айрымаланбастан, бир канча татаал өзүнүн түзү-
мү менен да коркунуч жаратаары шексиз. Мына 
ошондуктан эл аралык кылмыштуулукка каршы күрө-
шүүдө бир гана мамлекеттин иш аракеттери жетиш-
сиз болуп, өз ара кызматташуу аркылуу бул кубулуш-
ка каршы күрөшүү максатка ылайыктуу болоору 
аныктайт. Эл аралык коомчулукта трансулуттук кыл-
мыштуулук актуалдуу көйгөй катары жаралгандыгы-
на байланыштуу Бириккен Улуттар Уюмунун «Транс-
улуттук уюшулган кылмыштуулукка каршы күрө-
шүү» Конвенциясын кабыл алынган 15. 11. 2000. (Па-
лермская Конвенция) [2]. 

Мына ошондуктан Кыргызстан эл аралык укук-
тун субьъектиси катары кылмыштуулук чөйрөсүндө-
гү бир канча эл аралык келишимдерге кошулуу менен 
милдеттенмелерди алган. Бул өз кезегинде мамлекет-
тик органдар менен бирдикте укук коргоо органдары-
нын алдына дагы чоң милдеттерди коет. 

